
তথ্যবিবরণী                                                                                                     নম্বর: ২৭৭১

যানবাহনভিত্তিক জ্বালানি তেল সরবরাহে পরিমাণ নির্ধারণ করেছে সরকার

ঢাকা, ২১ ফাল্গুন (৬ মার্চ):

জনগণের চাহিদা মোতাবেক জ্বালানি তেল সরবরাহ সমুন্নত রাখার লক্ষ্যে জ্বালানি ও খনিজ সম্পদ বিভাগ যানবাহনভিত্তিক দৈনিক জ্বালানি তেল সরবরাহে পরিমাণ নির্ধারণ করেছে।

যানবাহনভিত্তিক দৈনিক সরবরাহের পরিমাণ: অকটেন/পেট্রোল দৈনিক ট্রিপ প্রতি মোটর সাইকেলে ২ লিটার; প্রাইভেটকারে ১০ লিটার; মাইক্রোবাস/এসইউভি/জিপ ২০ থেকে ২৫ লিটার এবং ডিজেল দৈনিক ট্রিপ প্রতি পিকআপ/লোকাল বাসে ৭০ থেকে ৮০ লিটার; দূরপাল্লার বাস/ট্রাক/কাভার্ডভ্যান/কনটেইনার ট্রাকে ২০০ থেকে ২২০ লিটার।

দেশের জ্বালানি তেলের মজুত নিয়ে বিভ্রান্তিকর তথ্য প্রচার না করার জন্য সকলকে অনুরোধ করা হচ্ছে।

	আজ বিদ্যুৎ, জ্বালানি ও খনিজ সম্পদ মন্ত্রণালয়ের জনসংযোগ কর্মকর্তা প্রেরিত সংবাদ বিজ্ঞপ্তিতে এ তথ্য জানানো হয়েছে।

#

আরিফ/হাসান/ফেরদৌস/মোশারফ/রফিকুল/সেলিম/২০২৬/২০৪৫ ঘণ্টা

টিভি স্ক্রল                                                                                                         নম্বর: ১৯১
 
টেলিভিশন চ্যানেলে স্ক্রল আকারে প্রচারের জন্য 
সকল ইলেকট্রনিক মিডিয়া

ঢাকা, ২১ ফাল্গুন (৬ মার্চ):

সরকারি-বেসরকারি টিভি চ্যানেলসহ অন্যান্য ইলেকট্রনিক মিডিয়ায় নিম্নোক্ত বার্তাটি স্ক্রল আকারে প্রচারের জন্য অনুরোধ করা হলো :

মূলবার্তা:

‘মানবাধিকার সুরক্ষা, মতপ্রকাশের স্বাধীনতা রক্ষা এবং সহনশীলতার সংস্কৃতি গড়ে তুলতে সরকার প্রতিশ্রুতিবদ্ধ- প্রধানমন্ত্রী তারেক রহমান।’ 

#

হাসান/ফেরদৌস/মোশারফ/সেলিম/২০২৬/১৯৪০ ঘণ্টা


টিভি স্ক্রল                                                                                                         নম্বর: ১৯০
 
টেলিভিশন চ্যানেলে স্ক্রল আকারে প্রচারের জন্য 
সকল ইলেকট্রনিক মিডিয়া

ঢাকা, ২১ ফাল্গুন (৬ মার্চ):

সরকারি-বেসরকারি টিভি চ্যানেলসহ অন্যান্য ইলেকট্রনিক মিডিয়ায় নিম্নোক্ত বার্তাটি স্ক্রল আকারে প্রচারের জন্য অনুরোধ করা হলো :

মূলবার্তা:

‘সরকারের সকল স্তরে দুর্নীতি মোকাবিলায় দৃঢ় পদক্ষেপ গ্রহণ করা হবে- প্রধানমন্ত্রী তারেক রহমান।’ 

#

হাসান/ফেরদৌস/মোশারফ/সেলিম/২০২৬/১৯৩০ ঘণ্টা


টিভি স্ক্রল                                                                                                         নম্বর: ১৮৯
 
টেলিভিশন চ্যানেলে স্ক্রল আকারে প্রচারের জন্য 
সকল ইলেকট্রনিক মিডিয়া

ঢাকা, ২১ ফাল্গুন (৬ মার্চ):

সরকারি-বেসরকারি টিভি চ্যানেলসহ অন্যান্য ইলেকট্রনিক মিডিয়ায় নিম্নোক্ত বার্তাটি স্ক্রল আকারে প্রচারের জন্য অনুরোধ করা হলো :

মূলবার্তা:

‘জাতিসংঘ সাধারণ পরিষদের ৮১তম অধিবেশনের সভাপতি পদে বাংলাদেশের প্রার্থী পররাষ্ট্রমন্ত্রী 
ড. খলিলুর রহমানকে সমর্থন দিতে ঢাকায় নিযুক্ত কূটনৈতিকদের প্রতি আহ্বান প্রধানমন্ত্রী তারেক রহমানের।’ 

#

হাসান/ফেরদৌস/মোশারফ/সেলিম/২০২৬/১৯৩০ ঘণ্টা





তথ্যবিবরণী                                                                                                     নম্বর: ২৭৭০

লিবিয়া থেকে ফিরেছেন ১৬৫ বাংলাদেশি

ঢাকা, ২১ ফাল্গুন (৬ মার্চ):

লিবিয়ার বেনগাজীস্থ গানফুদা ডিটেনশন সেন্টারে বন্দি ১৪৩ জন এবং বেনগাজী ও তদসংলগ্ন এলাকায় বসবাসকারী দুস্থ, অসহায় ও শারীরিকভাবে অসুস্থ ২২ জনসহ মোট ১৬৫ জন স্বেচ্ছায় দেশে প্রত্যাবাসনেচ্ছুক অনিয়মিত বাংলাদেশি নাগরিককে ফিরিয়ে আনা হয়েছে। শুক্রবার সকালে ফ্লাইটে করে তাঁরা দেশে আসেন।

পররাষ্ট্র মন্ত্রণালয়সহ সংশ্লিষ্ট মন্ত্রণালয় ও আন্তর্জাতিক অভিবাসন সংস্থার কর্মকর্তাগণ তাদেরকে বিমানবন্দরে অভ্যর্থনা জানান। জনসচেতনতা বৃদ্ধির লক্ষ্যে তাদের এই দুর্বিষহ অভিজ্ঞতা সকলের সাথে বিনিময় করার জন্য পররাষ্ট্র মন্ত্রণালয়ের পক্ষ থেকে অনুরোধ জানানো হয়। আন্তর্জাতিক অভিবাসন সংস্থার পক্ষ থেকে তাদের  সকলকে পথখরচ, কিছু খাদ্যসামগ্রী, প্রাথমিক চিকিৎসা এবং প্রয়োজনে অস্থায়ী বাসস্থানের ব্যবস্থা করা হয়।

প্রত্যাবাসিত বাংলাদেশিদের বেশিরভাগই সমুদ্রপথে অবৈধভাবে ইউরোপ গমনের উদ্দেশ্যে মানব পাচারকারীদের প্ররোচনায় ও সহযোগিতায় লিবিয়ায় অনুপ্রবেশ করে বলে জানা যায়। তাদের অনেকে লিবিয়াতে বিভিন্ন সময়ে অপহরণ ও নির্যাতনের শিকার হয়েছিলেন মর্মে অভিযোগ রয়েছে।

লিবিয়ায় বিভিন্ন ডিটেনশন সেন্টারে আটক বাংলাদেশি নাগরিকদের নিরাপদে প্রত্যাবাসনের ব্যবস্থা করতে পররাষ্ট্র মন্ত্রণালয়, লিবিয়ায় অবস্থিত বাংলাদেশ দূতাবাস, প্রবাসী কল্যাণ ও বৈদেশিক কর্মসংস্থান মন্ত্রণালয় এবং আর্ন্তজাতিক অভিবাসন সংস্থা এক সাথে কাজ করে যাচ্ছে।

#

কামরুল/হাসান/ফেরদৌস/মোশারফ/সেলিম/২০২৬/১৬৪০ ঘণ্টা


তথ্যবিবরণী                                                                                                         নম্বর: ২৭৬৯

স্থানীয় সরকার প্রতিমন্ত্রীর নাম ব্যবহার করে প্রতারণামূলক ফোনকল সম্পর্কে সতর্কীকরণ
ঢাকা, ২১ ফাল্গুন (৬ মার্চ):
সম্প্রতি লক্ষ্য করা যাচ্ছে যে, স্থানীয় সরকার, পল্লী উন্নয়ন ও সমবায় প্রতিমন্ত্রী মীর শাহে আলমের নাম ব্যবহার করে কিংবা তাঁর আত্মীয় পরিচয় প্রদান করে মোবাইল নম্বর ০১৮২৬০৯৫৩১৮ হতে বিভিন্ন ব্যক্তি, জনপ্রতিনিধি ও সরকারি কর্মকর্তার নিকট ফোনকল করা হচ্ছে। উক্ত ফোনকলের মাধ্যমে বিভিন্ন ধরণের প্রলোভন দেখিয়ে ব্যক্তিগত বা প্রশাসনিক সুবিধা প্রদান করা হবে মর্মে আশ্বাস দেওয়া হচ্ছে বলে অভিযোগ পাওয়া গেছে।
এ বিষয়ে সংশ্লিষ্ট সকলকে অবগত করা যাচ্ছে যে, প্রতিমন্ত্রী কিংবা তাঁর দপ্তরের পক্ষ থেকে এ ধরণের কোনো ফোনকল বা ব্যক্তিগত সুবিধা প্রদানের প্রতিশ্রুতি প্রদান করা হয় না। এ ধরণের কর্মকাণ্ড সম্পূর্ণরূপে প্রতারণামূলক এবং আইনত দণ্ডনীয় অপরাধ। বিষয়টি সংশ্লিষ্ট থানায় অবগত করে এ বিষয়ে ইতোমধ্যে একটি সাধারণ ডায়েরি (জিডি) দায়ের করা হয়েছে এবং প্রয়োজনীয় আইনানুগ ব্যবস্থা গ্রহণের প্রক্রিয়া চলমান রয়েছে।
এ ধরণের কোনো ফোনকল বা প্রলোভনে বিভ্রান্ত না হওয়ার জন্য সংশ্লিষ্ট সকলকে বিশেষভাবে অনুরোধ জানানো যাচ্ছে। একই সঙ্গে এরূপ প্রতারণামূলক কর্মকাণ্ডের বিষয়ে তথ্য পাওয়া গেলে তাৎক্ষণিকভাবে নিকটস্থ আইন-শৃঙ্খলা রক্ষাকারী বাহিনীকে অবহিত করার জন্য অনুরোধ করা হলো।
#

মাহমুদ/খাদীজা/আতিক/আলী/২০২৬/১৫০০ঘণ্টা



তথ্যবিবরণী                                                                                                         নম্বর: ২৭৬৮
পাটশিল্পের উন্নতি বাড়াবে কর্মসংস্থান
                  -বস্ত্র ও পাট প্রতিমন্ত্রী 
ঢাকা, ২১ ফাল্গুন (৬ মার্চ):
‘পাটশিল্প গড়ে তুলুন, কর্মসংস্থান সৃষ্টি করুন’- প্রতিপাদ্যে আজ বস্ত্র ও পাট মন্ত্রণালয়ের উদ্যোগে সারাদেশে ‘জাতীয় পাট দিবস-২০২৬’ উদ্‌যাপিত হচ্ছে। 
এ উপলক্ষ্যে গতকাল মন্ত্রণালয়ের সম্মেলনকক্ষে আয়োজিত প্রেস ব্রিফিং-এ বস্ত্র ও পাট প্রতিমন্ত্রী
মোঃ শরীফুল আলম বলেন, বর্তমান সরকার দেশে কর্মসংস্থান বাড়ানোর লক্ষ্যে বন্ধ থাকা পাটকলগুলো পুনরায় চালু করতে কাজ করছে। ইজারা প্রক্রিয়ার মাধ্যমে পাটকলগুলো চালু করে কর্মসংস্থানের এ সুযোগ তৈরি করা হবে।  এ পর্যন্ত ইজারায় দেয়া নয়টি পাট কলে ৭ হাজার ২ শত জন কাজ করছে, যা দেশের উৎপাদন ও কর্মসংস্থানের জন্য ইতিবাচক। কাঁচাপাট রপ্তানি অলাভজনক হওয়ায় সরকার প্রক্রিয়াজাত পাটপণ্য রফতানিতে আগ্রহী এবং এতে উদ্যোক্তাদের জন্য করছাড় সুবিধা রয়েছে।
বস্ত্র ও পাট প্রতিমন্ত্রী আরো বলেন, পাটের সাথে দেশের ইতিহাস ও ঐতিহ্য এবং অর্থনীতি মিশে আছে। পাট ও পাটজাত পণ্য রপ্তানি করে চলতি অর্থবছরের ডিসেম্বর পর্যন্ত ৪১৮ দশমিক ৬৯ মিলিয়ন মার্কিন ডলার আয় হয়েছে, যা গত বছরের এই সময়ের চেয়ে বেশি। ২০৩৪ সালের মধ্যে দেশের অর্থনীতিকে এক ট্রিলিয়ন ডলারে উন্নীত করাই সরকারের লক্ষ্য, যা পূরণে পাটখাত গুরুত্বপূর্ণ ভূমিকা রাখবে।    
এসময়, বস্ত্র ও পাটমন্ত্রণালয়ের সচিব বিলকিস জাহান রিমিসহ মন্ত্রণালয় ও দপ্তর-সংস্থার ঊর্ধ্বতন কর্মকর্তাবৃন্দ উপস্থিত ছিলেন। প্রসঙ্গত, জাতীয় পাট দিবস উদযাপনে বাংলাদেশ শিল্পকলা একাডেমি চত্বরে আজ ৬ মার্চ থেকে নয় দিনব্যাপী পাট ও বহুমুখী পাটপণ্যের মেলার আয়োজন করা হয়েছে।

